
GOUVÈNÈ CUOMO ANONSE KONSEPSYON FINAL POU RENOVE ESTASYON 

HICKSVILLE  
 

Pwojè $120 Milyon egalman gen ladan konstriksyon enfrastrikti pou akselere 
sèvis pou aksè nan pati Lès la 

 
Gouvènè Andrew M. Cuomo jodia te anonse konsepsyon final yon nouvo estasyon 
chemendefè Long Island nan Hicksville. Pwojè a se yon envestisman $120 milyon dola 
ki destine pou revitalize sant transpò ki pi frekante nan rejyon an ak relanse devlopman 
rezidansyèl ak komèsyal nan sant vil seksyon riral la. Ou ka wè kontrandi pwojè a la.  
 
“Lè yo renove estasyon Hicksville la, nap prale delavan avèk amelyorasyon ki pi nesesè 
nan youn nan branch LIRR ki pi frekante ak soufle nouvo lavi ekonomik nan kominote 
a,” Gouvènè Cuomo te deklare. “Renovasyon sa fèt pou amelyore fondamantalman 
eksperyans pasaje yo nan Hicksville pandan lap prepare vwa pou sèvis elaji atravè 
pwojè Aksè nan Pati Lès la, e mwen kontan dèske mwen wè li prale delavan.” 
 
Nan yon reyinyon kominotè semèn pase, ofisyèl LIRR yo te montre rezidan lokal yo ak 
lidè sivik yo plan achitekti yon pwojè ki pwomèt pou transfòme estasyon tren kap 
deteryore a, ki te bati nan ane 1961, pou l vini yon etablisman aksesib modèn briyan 
pou vwayajè yo. 
 
Estasyon Hicksville la se liy estasyon LIRR ki pi frekante avèk 22,000 kliyan kap 
vwayaje pandan jou lasemèn yo. Toulède branch tren Ronkonkoma ak branch tren Port 
Jefferson travèse nan Hicksville chak jou menm jan ak branch tren Montauk. Estasyon 
an desèvi tou liy prensipal gwo otobis vwayaj NICE ki pase nan direksyon nò ak sid nan 
wout 106 ak wout 107.  
 
Yo prevwa renovasyon estasyon an ap koute $68.7 milyon dola. MTA pral envesti yon 
lòt $52.3 milyon dola pou yon pati ki mwen vizib nan pwojè a men ki gen menm 
enpòtans - konstriksyon okotman pis nò Hicksville, yon pis adisyonèl nan pati dwat 
chemendefè a ki egziste deja ki pral sipòte plan LIRR pou sèvis ki pi rapid ak pi souvan 
lè Pwojè Aksè nan Pati Lès la fini nan ane 2022. Aksè nan Pati Lès la pral mennen 
pasaje LIRR yo nan tèminal Gran Santral sou pati lès Manhattan pou premye fwa. 

Senatè Jack M. Martins te deklare: “Sa a se yon envestisman fòmidab ki pral benefisye 
alafwa kominote Hicksville la ak Long Island kòm yon ansanm. Estasyon Hicksville la se 
yon sant transpò ki sèvi piizyè milyon pasaje chak ane. Revize ak modènize enfrastrikti 
nan estasyon tren ki pi frekante nan Long Island pral amelyore sèvis, kreye travay, ak 
amelyore kalite lavi pou pasaje yo. Mwen kontan dèske mwen wè pwojè enpòtan sa a 
ap prale delavan.” 
 
Manm asanble Michael Montesano te deklare: “Mwen kontan dèske Estasyon tren Long 
Island nan Hicksville pral finalman resevwa renovasyon li te bezwen nan fason 
dezespere pandan anpil ane. Pwojè global sa pral amelyore sèvis grandman pou tout 
vwayajè yo – pasaje chak jou yo ansanm avèk vizitè yo. Nan nouvo konsepsyon modèn 
li pou teknoloji dènye kri, estasyon an pral transfòme an yon arè ki pi efikas ak san 
danje sou liy LIRR la. Mwen remèsye MTA ak LIRR paske yo travay ansanm sou pwojè 
sa a e map rete tann tout benefis achèvman l pral pote nan kominote nou an.” 
 
Prezidan MTA Thomas Prendergast te deklare: “Pwojè revitalizasyon Hicksville se yon 
egzanp ekselan sou kijan MTA itilize plan kapital li nan benefis moun ak kominote lap 
sèvi yo. Nan koutèm, kontriksyon an vle di travay. Lontèm, Hicksville pral gen yon 
estasyon kap rann li fyè, amelyore sèvis tren ak pèspektiv nouvo devlopman ki ka bay 
soulajman taks pwopriyete pou mèt kay aktyèl yo.” 
Prezidan LIRR Patrick A. Nowakowski te fè remake ke ajans lan pral travay sere sere 
avèk Bouk Oyster Bay pou akomode travay wikenn ki nesesè pou mennen a byen 
konstriksyon an. Yo pa prevwa konstriksyon an ap afekte sèvis pandan lasemèn nan.  
 
Chemendefè Long Island te rive nan Hicksville nan dat 1ye mas 1837 e estasyon aktyèl 
la, kounye a gen plis pase 50 ane, li gen move drenaj ak beton ki fann ansanm avèk 
asansè ak eskalye yo ki rive nan fen sèvis yo. 
 
Apèsi sou Pwojè Estasyon Hicksville: $68.7 Milyon 
Plan LIRR mande pou konstriksyon an fini nan ane 2019 avèk yon konsepsyon ki pral 
remanye preske tout estasyon an avèk nouvo platfòm, sal dantant ki antyèman chofe, ki 
gen vitr, nouvo ekleraj, nouvo kouvèti twati translisid, nouvo eskalye, asansè ak eskalye 
woulant, yon nouvo sistèm videyo sekirite, sistèm kominikasyon odyo ak dijital ak nouvo 
siyalizasyon. Li gen ladan tou yon nouvo plaza ki nan nivo lari a ak antre ki bay nan sal 
datant /biwo pou achte tikè. Plan Konsepsyon ak Art MTA pou amelyore estasyon an 
avèk yon atis ki fè mozayik an seramik pou miray ak art sou glas ki plastifye. 
 
Pwojè Akotman Pis Nò Hicksville: $52.3 Milyon 
Pwojè sa a gen ladan enstalasyon sou plis pase twa mil pye nouvo pis, kouran ak 
travay siyalizasyon. Efò sa a pral konekte Pis 1 nan Hicksville a yon akotman pis ki 
egziste deja ki lokalize apeprè yon mwatye mèt nan direksyon lwès de platfòm estasyon 
an. Koneksyon an pral pèmèt LIRR ajoute twa tren nan lè sèvis ki frekante anpil nan 
maten ak apremidi ant Hicksville ak Manhattan lè tèminal Gran Santral la ouvè a LIRR 
avèk achèvman pwojè Aksè nan Pati Lès la nan 2022. Li pral amelyore tou kapasite 
chemendefè a pou re-achemine tren yo sizoka gen antretyen, konstriksyon oswa 
entèripsyon nan sèvis yo. 

Finalman, LIRR pral modènize sistèm siyal nan Divide Tower, ki lokalize nan lès 
estasyon Hicksville. Divide kontwole tout mouvman tren yo sou Huntington/Port 
Jefferson ak branch lès Ronkonkoma nan Hicksville 
 
AECOM, te fè konsepsyon pou renovasyon estasyon Hicksville la, yon founisè mondyal 
sèvis pwofesyonèl sipò teknik ak jesyon a yon laj varyete mache, enkli transpò, 
enstalasyon, anviwonman, enèji, dlo ak gouvènman. 

